სელექტიური კონტრაქტირების პირობები საყოველთაო ჯანდაცვის პროგრამის ფარგლებში


2021 წლის 1 იანვრიდან ,,საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის N36 დადგენილებით განსაზღვრული სერვისების მიმწოდებელი დაწესებულების შერჩევა თვითმმართველ ქალაქებში – ქ. თბილისში, ქ. ბათუმსა და ქ. ქუთაისში მოხდება შემდეგი კრიტერიუმების გათვალისწინებით:
1. განხორციელდება შესასყიდი საწოლფონდის სელექცია, საწოლების 70%-იანი დატვირთვის პირობებში (სელექციას არ ექვემდებარება ფსიქიატრიული, ტუბერკულოზის და ნეონატალური/პერინატალური პროფილი). აღნიშნული დაშვებით თბილისში  შესყიდვას დაექვემდებარება 5643 საწოლი (ნაცვლად 8110-ისა); ბათუმში 693 (ნაცვლად 1015-სა) და ქუთაისში 1097 (ნაცვლად 1592-ისა). 

2. უპირატესობა მიენიჭება სამედიცინო დაწესებულებებს, რომლებიც: 

ა) არიან მრავალპროფილური სერვისების მიმწოდებლები;
ბ) მონაწილეობენ საზოგადოებრივი ჯანმრთელობის დაცვის პროგრამებში (ტუბერკულოზის მართვა, აივ-ინფექცია/შიდსის მართვა, C ჰეპატიტის მართვა, იმუნიზაცია და სხვა)
გ) აწვდიან ფსიქიატრიულ სერვისს;
დ) აწვდიან ინფექციური დაავადებების მართვის სერვისს (არანაკლებ 10 საწოლი?) 

3. მაღალ ტექნოლოგიური სერვისების მ.შ. კარდიო ქირურგია, ნეიროქირურგია, ტრანსპლანტაცია მოხდება როგორც მრავალპროფილური, ასვე მონოპროფილური სპეციალიზებული კლინიკებისგან.




2020 წელს ,,საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის N36 დადგენილებით განსაზღვრული სერვისების მიმწოდებელ დაწესებულებას განესაზღვრება შემდეგი მოთხოვნები/პირობები:

1. [bookmark: _GoBack]იმ შემთხვევაში, თუ მიმწოდებელმა პროგრამით გათვალისწინებულ მომსახურებაზე უარი განუცხადა პროგრამის მოსარგებლეს, დაწესებულებას შეუჩერდება პროგრამის მიმწოდებლის სტატუსი - დადგენილების ცვლილების გამოქვეყნებისთანავე (დაახლოებით 2020 წლის 15 აგვისტოდან)
2. 100 და მეტი საწოლფონდის მქონე დაწესებულების მიერ, 2021 წლის 1 იანვრიდან,  COVID-19-ის პჯრ დიაგნოსტიკის სერვისი უნდა განხორციელდეს უშუალოდ ადგილზე (დაწესებულების ბაზაზე), ხოლო 2021 წლის 1 იანვრამდე (2020 წლის 15 აგვისტოდან) COVID-19-ის პჯრ დიაგნოსტიკის სერვისი უნდა განხორციელდეს უშუალოდ დაწესებულების მიერ ან/და ასეთი მომსახურების სხვა მიმწოდებელთან ხელშეკრულების საფუძველზე, ისე, რომ იძლეოდეს სამედიცინო საქმიანობის დროული და ოპერატიული განხორციელების დასაბუთებას.  - ცვლილება შევა სტაციონარის სანებართვო დანართში 

3. სამედიცინო დაწესებულებები ვალდებულნი არიან უზრუნველყონ არანაკლებ 10 საწოლის მობილიზება COVID-19-ის დიაგნოზის საეჭვო და/ან დადასტურებულ შემთხვევებზე რეაგირებისთვის (2020 წლის 1 ოქტომბრიდან).





